ԱՄՓՈՓԱԹԵՐԹ
«ԼԵՌՆԱՅԻՆ ՂԱՐԱԲԱՂԻՑ ԲՌՆԻ ՏԵՂԱՀԱՆՎԱԾ ԱՆՁԱՆՑ ՄԱՐԴԱՍԻՐԱԿԱՆ ՕԳՆՈՒԹՅԱՆ ԲԱՇԽՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	
1. ՀՀ արդարադատության նախարարություն


	12.10.2023թ.

	
	N 
/27.3/44272-2023

	1. «Լեռնային Ղարաբաղից բռնի տեղահանված անձանց մարդասիրական օգնության բաշխման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագիրն անհրաժեշտ է համապատասխանեցնել բովանդակությանը՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասը, համաձայն որի՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: Տվյալ դեպքում Նախագծի վերնագիրն է՝ Լեռնային Ղարաբաղից բռնի տեղահանված անձանց մարդասիրական օգնության բաշխման կարգը հաստատելու մասին, իսկ 1-ին կետով նախատեսվում է հաստատել Լեռնային Ղարաբաղից 2023 թվականի սեպտեմբերից 19-ից բռնի տեղահանված անձանց աջակցության նպատակով օտարերկրյա պետությունների, միջազգային կազմակերպությունների, ֆիզիկական և իրավաբանական անձանց կողմից Հայաստանի Հանրապետությանը բնաիրային եղանակով անհատույց փոխանցված մարդասիրական օգնության բաշխման կարգը:
2. Նախագծի 2-րդ կետում անհրաժեշտ է պարզաբանել, թե ինչով է պայմանավորված 2023 թվականի հոկտեմբերի 5-ից ծագած հարաբերությունների վրա Նախագծի գործողությունը տարածելու վերաբերյալ կարգավորումը՝ նկատի ունենալով, որ աջակցությունը վերաբերում է Լեռնային Ղարաբաղից 2023 թվականի սեպտեմբերից 19-ից բռնի տեղահանված անձանց: Բացի այդ, նշված կետից անհրաժեշտ է հանել «պաշտոնական» բառը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 7-րդ մասը, համաձայն որի՝ ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից: 



3. Նախագծի 1-ին կետով հաստատված հավելվածի (այսուհետ՝ Հավելված) վերնագիրն անհրաժեշտ է համապատասխանեցնել Նախագծի 1-ին կետին:

4. Հավելվածի 6-րդ, 8-րդ և 13-րդ կետերում անհրաժեշտ է հստակեցնել, թե ինչ ժամկետում են իրականացվելու համապատասխան գործողությունները:








5. Հավելվածի 9-րդ կետում հստակեցման կարիք ունի «լիազորված անձանց» ձևակերպումը:


6. Հավելվածի 14-րդ կետի համաձայն՝ ԱՍՀՆ-ը իրականացնում է Աջակցության ստացման, հաշվառման և բաշխման գործընթացի նկատմամբ մասնագիտական վերահսկողությունը, ՏԿԵՆ-ը՝ ընթացակարգային և կազմակերպական հսկողությունը, իսկ ԱՆ-ը՝ դեղերի և բժշկական նշանակության ապրանքների ստացման, հաշվառման և բաշխման գործընթացի նկատմամբ վերահսկողությունը։ Այս կապակցությամբ անհրաժեշտ է նկատի ունենալ, որ Հավելվածի 3-րդ կետի համաձայն՝ Հայաստանի Հանրապետությանը անհատույց փոխանցված Աջակցության ընդունման, հաշվառման, գույքագրման և պահեստավորման ապահովումն իրականացվում է Ներքին գործերի նախարարության կողմից (այսուհետ՝ ՆԳՆ), իսկ Աջակցության մեջ ընդգրկված դեղերի և բժշկական սարքերի ու սարքավորումների հաշվառման, գույքագրման և պահեստավորման ապահովումը՝ Հայաստանի Հանրապետության առողջապահության նախարարության կողմից (այսուհետ՝ ԱՆ)։ Նախատեսված կարգավորումների արդյունքում ստացվում է, որ ԱՍՀՆ-ն պետք է վերահսկողություն իրականացնի ՆԳՆ-ի կողմից իրականացվող գործառույթների նկատմամբ, իսկ ԱՆ-ն ինքն իր կողմից իրականացվող գործառույթների նկատմամբ: Նշվածը հիմք ընդունելով՝ առաջարկում ենք կարգավորումները վերանայել:
7. Հավելվածով հղումներ են կատարված Ձև 1-ին, Ձև 2-ին, Ձև 3-ին և Ձև 4-ին, մինչդեռ դրանք բացակայում են:

	
1․ Ընդունվել է։
Նախագիծը խմբագրվել է։










2․ Ընդունվել է։
Նախագիծը խմբագրվել է։ «պաշտոնական» բառը հանվել է։ Նախագծին տրվել է հետադարձ ուժ այն պատճառով, որ համապատասխան գործընթացը սկսվել է իրականացվել սույն թվականի հոկտեմբեր ամսից։

3․ Ընդունվել է։
Նախագիծը խմբագրվել է։

4․ Ընդունվել է մասնակի։
Նախագիծը խմբագրվել է, 6-րդ և 13-րդ կետերում (լրամշակման արդյունքում համարակալումը փոխվել է՝ համապատասխանաբար 7-րդ և 14-րդ կետերում) սահմանվել են ժամկետներ։


5․ Ընդունվել է։
Նախագիծը խմբագրվել է։


6․ Ընդունվել է մասնակի։
Նախագծով սահմանվել է, որ ԱՍՀՆ-ը իրականացնում է Շահառուներին աջակցության տրամադրման նկատմամբ մասնագիտական վերահսկողությունը, ՏԿԵՆ-ը՝ ընթացակարգային և կազմակերպական հսկողությունը։ Իսկ ԱՆ մասով վերահսկողության հետ կապված իրավակարգավորումները հանվել են։ 


7․ Ընդունվել է։
Ձևերը կցվել են։ 

	
		2. ՀՀ ներքին գործերի նախարարություն

	13.10.2023թ.

	
	N 43/21/123406-23

	Ի կատարումն ՀՀ փոխվարչապետի 12․10․2023թ․ թիվ 03․1/03․62/35273-2023 հանձնարարականի՝ ՀՀ ներքին գործերի նախարարությունում ուսումնասիրվել է «Լեռնային Ղարաբաղից բռնի տեղահանված անձանց մարդասիրական օգնության բաշխման կարգը հաստատելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան:
Միաժամանակ, նախագծի հավելվածի 9-րդ կետի համաձայն՝ ներկայացվում է հանձնման- ընդունման ակտի ձևանմուշը։

Առդիր՝ 1 ֆայլ։
	Ընդունվել է ի գիտություն։

	
		3.ՀՀ տարածքային կառավարման և ենթակառուցվածքների նախարարություն 

	12.10.2023թ.

	
	N ԳՍ/20.1/31299-2023

	«2023 Լեռնային Ղարաբաղից բռնի տեղահանված անձանց մարդասիրական օգնության բաշխման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1.Առաջարկվում է Նախագծի կարգի 7-րդ կետը շարադրել հետևյալ խմբագրությամբ.
«ՏԿԵՆ-ը, պահեստավորված ապրանքների բաշխումն ըստ մարզերի իրականացնում է՝ Հայաստանի Հանրապետության մարզպետների  աշխատակազմերի կողմից ներկայացված պահանջի հիման վրա, որը ձևավորվում է համայնքի ղեկավարի աշխատակազմի և միասնական սոցիալական ծառայության տարածքային կենտրոնների կողմից ներկայացված կարիքների հիման վրա։ Պահանջարկից ելնելով ՏԿԵՆ-ը պահեստավորված ապրանքների բաշխումն ըստ մարզերի կարող է իրականացնել համամասնորեն՝ հաշվառված անձանց թվին համապատասխան։ Հաշվառումը թարմացվում է յուրաքանչյուր շաբաթվա վերջին աշխատանքային օրվա ավարտի դրությամբ և կիրառվում է հաջորդող շաբաթվա բաշխումներն իրականացնելու նպատակով: Չեն հաշվառվում այն Շահառուները, որոնց ժամանակավոր կեցությունը և սննդի ապահովումը ՀՀ կառավարության կողմից կազմակերպվում է հյուրանոցներում և հյուրատներում:»:
2.Նախագծի կարգի 14-րդ կետը շարադրել հետևյալ խմբագրությամբ.
«ԱՍՀՆ-ը իրականացնում է Աջակցության ստացման, հաշվառման և բաշխման գործընթացի նկատմամբ վերահսկողությունը, ՏԿԵՆ-ը՝ կազմակերպական հսկողությունը, իսկ ԱՆ-ը՝ դեղերի և բժշկական նշանակության ապրանքների ստացման, հաշվառման և բաշխման գործընթացի նկատմամբ վերահսկողությունը։»:
	


1․ Ընդունվել է։
Նախագիծը խմբագրվել է։





2․ Չի ընդունվել։
Նախագծի նշված կետը խմբագրվել է։

	
4.ՀՀ առողջապահության նախարարություն
	13.10..2023թ.

	
	N  ԱԱ/22.2/23040-2023

	            Ի կատարումն Վարչապետի 2023 թվականի հոկտեմբերի 12-ի թիվ /03.62/35273-2023 հանձնարարականի «Լեռնային Ղարաբաղից բռնի տեղահանված անձանց մարդասիրական օգնության բաշխման կարգը հաստատելու մասին» որոշման նախագծի վերաբերյալ հայտնում եմ հետևյալը`
           1. 2-րդ, 3-րդ և 4-րդ կետերում ավելացնել «բժշկական նշանակության ապրանքներ» բառերը,
           2. 4-րդ կետում ավելացնել «ինչպես նաև, ելնելով հրատապությունից, իրականացնել ուղիղ բաշխում»։ Կից ներկայացվում է Առողջապահության նախարարության կողմից առաջարկվող Ձև 1 տարբերակը։
            3. 14-րդ կետում ավելացնել «բժշկական սարքեր և սարքավորումներ» բառերը։ 
        





   4. Միաժամանակ առաջարկում եմ նաև Կառավարության սույն որոշմամբ կարգավորել մարդասիրական օգնությամբ ստացված բեռների (դեղեր և այլ ապրանքներ) հրատապ բաշխման գործընթացի իրականացումը առանց դրոշմապիտակավորման։       
	



1․ Ընդունվել է։
Նախագիծը խմբագրվել է։
2․ Ընդունվել է։
Նախագիծը խմբագրվել է։
3․ Ընդունվել է ի գիտություն։
ԱՆ մասով վերահսկողության հետ կապված իրավակարգավորումները հանվել են։ 


4․ Ընդունվել է։
Նախագիծը խմբագրվել է։





	
5.   Սննդամթերքի անվտանգության տեսչական մարմին

	12.10.2023թ.

	
	N /06/13332-2023

	        «Լեռնային Ղարաբաղից բռնի տեղահանված անձանց մարդասիրական օգնության բաշխման կարգը հաստատելու մասին» որոշման նախագծի (այսուհետ՝ Նախագիծ) վերաբերյալ հայտնում եմ հետևյալը․
· Նախագծի 2-րդ կետը շարադրել հետևյալ խմբագրությամբ
«2․ Հաստատել Լեռնային Ղարաբաղից բռնի տեղահանված անձանց մարդասիրական օգնության բաշխման կարգը՝ համաձայն հավելվածի։»։ 

· Նախագծի հավելվածի 1-ին կետում «հավելվածով» բառը փոխարինել «կարգով» բառով։


· Նախագծի հավելվածի 2-րդ կետում «մթերք» բառը փոխարինել «սննդամթերք» բառով։


· Նախագծի հավելվածի 5-րդ կետը շարադրել հետևյալ խմբագրությամբ․
«5․ ՆԳՆ-ի կողմից աջակցության պահեստավորման գործընթացին զուգահեռ, Սննդամթերքի անվտանգության տեսչական մարմնի (այսուհետ՝ Տեսչական մարմին) կողմից պահեստում առկա սննդամթերքի նկատմամբ օրենքով նախատեսված դեպքերում և կարգով իրականացվում է համապատասխան գործառույթներ օրենսդրությամբ սահմանված անվտանգության պահանջների պահպանման փաստը պարզելու նպատակով: Իրականացված գործառույթների արդյունքները Տեսչական մարմինը տրամադրում է ՆԳՆ-ին»։

· Միաժամանակ հայտնում եմ, որ Մաքսային միության հանձնաժողովի 2010 թվականի հունիսի 18-ի N 317 և N 318, Եվրասիական տնտեսական միության հանձնաժողովի խորհրդի 2021 թվականի նոյեմբերի 12-ի թիվ 130 որոշումների համաձայն՝ սննդամթերքը, անասնաբուժական և բուսասանիտարական հսկողության ենթակա բեռները սահմանային պետական վերահսկողության շրջանակներում պետք է ուղեկցվեն անվտանգությունը հավաստող փաստաթղթերով։ Անասնաբուժական հսկողության ենթակա որոշ բեռներ ներմուծման ժամանակ պետք է նախնական թույլատվություն, իսկ հսկողության վերցված ապրանքների ներմուծումը Միության մաքսային տարածք թույլատրվում է Միության մաքսային տարածք ներմուծվող հսկողության վերցված ապրանքների արտադրությունը, վերամշակումն ու (կամ) պահպանումն իրականացնող կազմակերպությունների և անձանց ռեեստրում (այսուհետ՝ Միասնական ռեեստր) ներառված արտահանող ձեռնարկություններից:
Ելնելով վերոգրյալից՝ առաջարկում եմ օրենսդրությամբ կանոնակարգել նաև նշված փաստաթղթերը չպահանջելու հետ կապված հարաբերությունները։ 
	


1․ Ընդունվել է։
Նախագիծը խմբագրվել է։


2․ Ընդունվել է։
Նախագիծը խմբագրվել է։


3․ Ընդունվել է։
Նախագիծը խմբագրվել է։


4․ Ընդունվել է։
Նախագիծը խմբագրվել է։






5․ Ընդունվել է։
Նախագիծը խմբագրվել է՝ լրացվել է նոր կետով։

	


	
6.   ՀՀ ֆինանսների նախարարություն

	16.10.2023թ.

	
	N 01/11-1/20126-2023

	 ՀՀ ֆինանսների նախարարությունն ուսումնասիրել է «Լեռնային Ղարաբաղից բռնի տեղահանված անձանց մարդասիրական օգնության բաշխման կարգը հաստատելու մասին» ՀՀ կառավարության որոշման նախագիծը և հայտնում ենք, որ սկզբունքային դիտողություններ չկան:
	Միաժամանակ ուշադրություն ենք հրավիրում այն հանգամանքին, որ նախագծի նախաբանում հղում է կատարված ԵՏՄ մաքսային օրենսգրքի 253-րդ հոդվածին, մինչդեռ՝ նախագծի 1-ին կետով հաստատվող կարգով կարգավորվում են Լեռնային Ղարաբաղից 2023 թվականի սեպտեմբերից 19-ից բռնի տեղահանված անձանց  աջակցության նպատակով օտարերկրյա պետությունների, միջազգային կազմակերպությունների, ֆիզիկական և իրավաբանական անձանց կողմից Հայաստանի Հանրապետությանը բնաիրային եղանակով անհատույց փոխանցված մարդասիրական օգնության բաշխման հետ կապված հարաբերությունները և մաքսային հարաբերությունների կարգավորման վերաբերյալ դրույթներ առկա չեն:
	Ընդունվել է ի գիտություն։


	
7. ՀՀ արտաքին գործերի նախարարություն

	13.10.2023թ.

	
	N 1111/53910-23

	 Ուսումնասիրելով վերոնշյալ գրությամբ ներկայացված՝ «Լեռնային Ղարաբաղից բռնի տեղահանված անձանց մարդասիրական օգնության բաշխման կարգը հաստատելու մասին» ՀՀ կառավարության որոշման նախագծի փաթեթը՝ առաջարկում ենք հիմնավորման 1.1 կետում «բռնի տեղահանված շուրջ 100 000 անձինք» բառերը փոխարինել «բռնի տեղահանված ավելի քան 100 000 անձինք» բառերով, իսկ «մթերք» բառը «սննդամթերք» բառով։
[bookmark: __DdeLink__33_2461210338]Միևնույն ժամանակ հայտնում ենք, որ նախագծի վերաբերյալ այլ դիտողություններ և առաջարկություններ չկան:
	[bookmark: _GoBack]Ընդունվել է։
Հիմնավորումը խմբագրվել է։




